
Is Is allúntas de €2.7m a cuireadh ar fáil i leith Chlár Caipitil C3 de chuid na Roinne 

(Scéimeanna Tacaíochta Gaeltachta) i gCáinaisnéis 2023, móide €0.5m tugtha ar 

aghaidh ón mbliain roimhe sin. Táthar ag breathnú ar shábháil de thart ar  €0.6m 

san allúntas seo i mbliana, a bhfuil i gceist a úsáid chun leasa na teanga go fóill 

trí é a aistriú chuig TG4. 

Beidh an-bhrú ar an bhfómhír seo sa chúpla bliain amach romhainn agus Údarás 

na Gaeltachta ar tí cead pleanála a lorg d’fhorbairt an Ionad Oideachais agus 

Óige nua in Indreabhán.  Fuair oifigigh mo Roinne agus an Údaráis go leor 

tacaíochta ó na hionadaithe poiblí áitiúla i nGaillimh le beagnach trí bliana anuas 

– roinnt acu sa seomra seo inniú – ar mhaithe leis an togra seo a thabhairt chun 

cinn agus táimid fíor-bhuíoch sa Roinn as an tacaíocht sin. 

Cé go bhfuil sábháil sa bhfómhír seo i mbliana, tá fianaise ann anois go bhfuil na 

coistí áitiúla Gaeltachta tosaithe ag pleanáil don todhchaí arís tar éis na 

paindéime agus go bhfeicfidh muid borradh ag teacht faoin éileamh ar an 

bhfómhír seo sna blianta amach romhainn.   

Is allúntas de €3.5m a cuireadh ar fáil i leith Chlár Caipitil C4 de chuid na Roinne 

(Scéimeanna Tacaíochta Gaeilge lasmuigh den Ghaeilge) i gCáinaisnéis 2023, 

móide €1m tugtha ar aghaidh ón mbliain roimhe sin.  

Tá roinnt tograí móra le teacht as an mbuiséad seo sna blianta amach romhainn 

eadhon, athfhorbairt iomlán ar cheannáras Chonradh na Gaeilge ag Uimh. 6 

Sráid Fhearchair, Baile Átha Cliath atá luaite go sonrach sa Phlean Forbartha 

Náisiúnta agus i gClár an Rialtais mar aon le hathchóiriú ar Áras na nGael i 

nGaillimh, atá luaite go sonrach i bPlean Teanga na cathrach.  

Bhí roinnt ceisteanna dleathacha agus eile le freagairt i mbliana maidir leis na 

tionscadail móra seo chun iad a bhrú chun cinn agus, dá bharr sin, táthar ag 

breathnú ar shábháil de thart ar €3.4m san allúntas seo i mbliana, a bhfuil i gceist 

a úsáid chun leasa na teanga go fóill trí é a aistriú chuig TG4 chomh maith.  

Is é €4m an t-allúntas atá curtha ar fáil don Scéim Chaipitil seo anois i 

gCainaisnéis 2024. 



Tá costas measta de €12.1m curtha le 6 Sráid Fhearchair faoi láthair.  Mar sin, 

beidh infheistíocht shuntasach de dhíth ansin suas go 2026.  

Anuas air sin, is é €1.2m an costas measta atá curtha le hÁras na nGael I gCathair 

na Gaillimhe a bheidh le teacht go príomha as allúntas 2024.   

Táthar ag súil le dul chun cinn a dhéanamh ar na tionscdadail seo go luath san 

athbhliain agus tá roinnt tionscadail eile á mbreithniú agus/nó ag céim an 

staidéir féidearthachta maidir le forbairt ionaid Ghaeilge, ag teacht leis na 

gealltanais atá tugtha ina leith faoin bPlean Forbartha Náisiúnta agus i gClár an 

Rialtais. 


